
Fyresdal kommune Arkiv: 223

Saksmappe: 2019/203-2

Saksbeh.: Ketil O. Kiland

Dato: 11.02.2019 

Saksframlegg

Søknad om tilskot frå næringsfondet for etablering på Sitje Søndre.

Utval Utvalssak Møtedato
Formannskap 8/19 21.02.2019

Endeleg vedtaksrett i saka har: Formannskapet.

Dokument i saka:
- Svar på søknad om konsesjon, Sitje, gbnr 39/2 og 39/13.
- F.sak 58/18, søknad om tilskot frå næringsfondet – Haflingerhoff Fyresdal DA gbnr 

52/21.

Vedlegg i saka:
- Søknad frå Thomas Rekvik, datert 7. februar 2019.

Bakgrunn for saka:                     
Thomas Rekvik og Sigrun Rørdal Rekvik med tre born flytta til Fyresdal i 2018 og overtok da 
garden Sitje Søndre.
Dei overtok bygningar, mjølkekvote, reidskap og husdyr.

Førebels investering:
Sitje er på totalt 7137 derav 2.526 da produktiv skog og 105 da fulldyrka jord og 24 da 
innmarksbeite.
Kjøp av gard kr  6.295.000,-  
Kjøp av dyr kr  1.538.956,-
Kjøp av mjølkekvote på 292 tonn kr  1.460.000,-
Kjøp av maskiner kr     600.000,-
Kjøp av fôrlager kr     153.000,-
Kjøp av traktor kr     500.000,-
Fôrvogn – mjølkemaskiner kr     550.000,-

Sum investering kr 11.096.956,-

Det er venta ytterlegare investering i form av krav til lausdriftfjøs. Hittil har dei mottatt kr 
275.000,- i tilskot frå Innovasjon Norge til kjøp av fôrvogn-mjølkemaskin, elles inga anna tilskot 
frå det offentlege.

Dei søkjer difor tilskot frå kommunen som kan gjere etableringa dei noko lettare.

Vurdering:

Saka er vurdert ut frå følgjande mål i økonomiplanen for 2019 - 2022/måla i budsjettet for 2019 
der det heiter; Handlekraft og kreativitet  skal prege næringsarbeidet i Fyresdal slik at 
nåverande og nye bedrifter får lyst og mot til å satse. 

Thomas er bonde på heiltid. Driftsplanen legg opp til at Sigrun har jobb utanfor og ho er i dag i 
arbeid i kommunen i ei deltidsstilling. Ho deltek på garden innafor dei rammer som er mogeleg. I 
tillegg sysselset dei avløysarar som deltek i onner, slik at samla årsverk ved garden er godt over 
det eine som Thomas sjølv har.

Dei har i dag 38 NRF mjølekyr, 17 NRF kviger og 22 kalvar. Dette er etter måten ein stor 
besetning og i alle fal i forhold til at dette ikkje er eit lausdriftfjøs. Kravet om lausdriftfjøs  for 
mjølkekyr er utsett til 2034, men for å halde fram i båsfjøs kjem det nokre krav alt i 2024. Den 
første oppgraderinga av fjøset kjem difor alt om fem år. Kjøpar fekk i 2017 konsesjon for å kjøpe 
eigedomen, men sakshandsamar konkluderer og med at avtalt kjøpesum på kr 6.295.000 eksl. 
mjølkevote var ein høg pris. 

For Fyresdal der talet på bønder som driv med mjølkeproduksjon er lite er det svært viktig for 
miljøet at nye aktive gardbrukarar kjem til.

Hausten 2018 gjorde dei ei investering i kjøp av forvôgn og mjølkemaskin. Dette har gjort 
arbeidet meir effektivt og gjer det lettare å fore i det daglege, slik at innleigd arbeidskraft nå i 
større grad enn før kan reduserast til i helgar og onner. Ergonomisk er det og ein stor fordel og 
slitasjeskadar kan reduserast. Denne siste investeringa har Innovasjon Norge gitt eit tilskot for 
med 50% som utgjorde kr 275.000,- av samla investering. Søkjaren opplyser at støtta  frå 
Innovasjon Norge var avgjerande for at dei kunne gjere denne.

Første sommaren var krevjande med tørke og mindre avling enn forventa. Det var dyrt å hente 
inn grovfôr, så valet har vore å auke på med kraftfôr for ikkje å måtte redusere i besetning. 
Dette har naturlegvis ført til ein betydeleg meirkostnad i drifta som kjem på toppen av at dei 
nyleg har kjøpt garden. 

Det blir ikkje søkt om noko konkret beløp, men søkjaren håpar at kommunen ser positivt på 
gardsdrift med husdyrhald og søkjer om investeringstilskot.

Rådmanne ser svært positivt på investeringar som blir gjort i alle næringar der intensjonen er å 
skape nye og trygge eksisterande arbeidsplassar, så også for landbruket. Der husdyrhald er 
berande i kjøp og utvikling av ein eigedom er det spesielt av stor interesse for bygda.. Fyresdal 
kommune har vore svært positiv til å stø opp om husdyrproduksjon og har gjennom alle år gitt 
støtte til utvikling av landbruket, både for jord og skog. Sysselsettingsfaktoren har da som for 
anna næringsutvikling stått sentralt og det har difor blitt gitt tilskot til bla. kjøp av mjølkekvoter og 
til investeringar der eigarane utvidar produksjonen sin. Dette har ofte vore koordinert med tilskot 
frå Innovasjon Norge. Spesielt der dette gir sysselsetting og tryggar arbeidsplassar, men og for 
at det er med på å skape optimisme for å få andre til å satse òg, skape arbeidsmiljø og ta vare 
på kulturlandskapet. I dette høvet er alle desse parameterane på plass og synest tydeleg da 
eigedomen ligg svært sentralt til. 
Det er og verdt å merke seg den store mjølkekvota som er tatt over. Dette er ikkje eit 
«hobbybruk» og vil krevje mykje eigeninnsats.

Det har ikkje vore vanleg å gje tilskot til kjøp av gardar, traktorar, fôrlager etc. men som nemnt 
mjølkekvoter og til utviding av produksjonar der effektivisering er ein viktig del for å kunne 
forsvare investeringane. I dette høvet har alt Innovasjon Norge gitt eit tilskot til kjøp av fôrvogn – 
mjølkemaskin. Dette er eit godt offentleg tilskot og rådmannen er i tvil om det er rett å yte meir 
frå det kommunale næringsfondert her, sjølv om det utan tvil var ei naudsynt og framtidsretta 
investering.
Sjølv om kjøp av mjølkekvote var gjort som ei avtale ved overtaking av garden finn rådmannen 
det meir rett å kunne gje eit tilskot til dette kjøpet ut frå den praksis ein har. I dag er statleg pris 

for kjøp av mjølkekvote sett til kr 9,75 per liter. I dette høvet er det betalt kr 5 per liter som i og 
for seg er gunstig for å redusere behovet for å kjøpe tilleggskvoter til full pris.
Seinast i 2018 vart det gitt tilskot til kjøp av mjølkekvote til eit anna gardsbruk i kommunen som 
utvida si kvote frå 30.000 liter til 70.000 liter. Det vart da gitt eit tilskot på kr 1,75 per liter for 
utvidinga med 40.000 liter. Dette utgjer eit tilskot på om lag 19% av samla kjøpesum som var 
370.000 kr. 

Om ein følgjer same modellen som i tildegare sak og gir eit tilskot på 19% av kjøpesum av 
mjølkekvote kan eit tilskot bereknast slik: kr(1.460.000x0,19)= kr 277.400,-.

Konklusjon:
Fyresdal kommune gir eit tilskot på kr 280.000,- til  eigarane av Sitje Søndre til kjøpa av 
mjølkekvote.

Innstilling frå rådmannen:   
Fyresdal kommune løyver kr 280.000,- i tilskot til eigarane av Sitje Søndre gbnr 39/2 og 39/13, 
Sigrun Rørdal Rekvik og Thomas Rekvik til kjøp av mjølkekvote på 292.000 liter. Løyving frå 
konto 1410.470.325 næringsfondet som går ned frå kr 2.108.000,- til kr 1.828.000,- .
Tilskotet utbetalast etter gjeldande reglar for bruk av næringsfondet, mot framlagte kvittering for 
betalt faktura.

Ketil O. Kiland
rådmann Ketil O. Kiland

Rådmann

Thomas Rekvik
Sitjevegen 109
3870 Fyresdal

Fyresdal kommune
v/rådmann Ketil Kiland 07.02.19

Søknad om økonomisk støtte

Etter samtale med rådmann Ketil Kiland, søker vi med dette Fyresdal kommune om økonomisk støtte 
til de innvesteringer som vi har hatt i forbindelse med kjøp og drift av Sitje Søndre.

Vi kjøpte Sitje Søndre høsten 2017 og med overtakelse 1. februar 2018. For oss var dette en stor 
innvestering, men med god støtte og rådgivning frå Tine var vi positive. Vi var klar over at det det 
ville være mye arbeid, samtidig som vi la til grunn i vår driftsplan at Sigrun skulle ha jobb utenom. 

Thomas jobber fullt på gården og Sigrun har 67% stilling som lærer. Hun er i tillegg med og hjelper på 
gården når det er nødvendig og tiden strekker til. Første halvår 2018 og frem til midten av august 2018 
hadde vi ikke avløser. Det har vist seg svært vanskelig å få avløser i Fyresdal noe Telemark avløserlag 
har erkjent at er et problem. Vi har i dag et samarbeid med to andre bønder i Drangedal kommune og 
deler felles avløser. Avløser er helt avgjørende for å få mulighet til fritid med familien, samt å 
«komme i mål» i de mest hektiske periodene. Det viser og at det er mer enn ett årsverk på gården.

I dag har vi 38 NRF melkekyr, 17 NRF kviger og 22 kalver, totalt 77 dyr. 38 melke kyr på et 
tradisjonelt båsfjøs er relativt mye i forhold til arbeidsbelastning og dertil fare for slitasjeskader, noe vi 
også har fått en forståelse av er en generell oppfatning fra nøytrale rådgivere. Forrige eier leide mye 
hjelp i fjøset, men med den gjeldsbelastninga vi har etter nylig å ha kjøpt gården, tillater ikke 
økonomien/driftsplanen stort mer innleid hjelp enn litt helgeavløsning. Det var derfor av stor 
betydning for oss at vi, høsten 2018, fikk gjort investeringer i utstyr som letter arbeidet og reduserer 
faren for slitasjeskader.

Vi kjøpte gården, slik det fremkommer i søknaden for konsesjon, for kr. 7.755.000,-. Denne summen 
innbefatter og melkekvoten på 292 tonn. 

I tillegg til dette kjøpte vi og buskapen som var på garden 1.2.18. Vi kjøpte og gjenværende forlager, 
samt en del maskiner. Buskapen ble kjøpt etter takst av Nortura for kr. 1.538.956 eksl. mva. 
Gjenværende forlager ble kjøpt for kr. 153 600 eksl. mva. og redskap for kr. 600 000 eksl. mva. 

I tillegg til dette måtte vi investere i en traktor, da vi er avhengige av to traktorer. Det ble en 
investering på ca kr 500 000. 

Drifta på gården var frem til vi tok over, lagt opp til to personer i 100% stilling. Vi oppdaget fort at vi 
måtte gjøre endringer dersom jeg stort sett skulle være alene på gården. Høsten 2018 installerte vi ny 
forvogn, en TKS APF-vogn med kraftforvogn. Vi monterte og nye melkemaskiner, 5 stk DelPro 
maskiner. Dette har vært svært vellykket og gir god helse hos dyra, samt hjulpet på en hektisk 
hverdag. Videre har vi og organisert dyra på en annen måte i fjøset. Investeringa med ny forvogn og 
melkemaskiner hadde en kostnadsramme på kr 550 000 eksl. mva. Av dette beløpet har vi fått støtte 
fra Innovasjon Norge på kr. 275 000. Som nyetablerte melkeprodusenter var det begrensa hvor mye vi 
kunne investere/låne til oppgradering av driftsapparatet. Det var derfor helt avgjørende med støtte fra 
Innovasjon Norge om investeringa skulle gjennomføres.

Vi har et sterkt ønske om å kunne drive gården videre, samt utvikle og fornye drifta etter de regler og 
standarder som til enhver tid gjelder.

Vi trives veldig godt på Sitje Søndre og i Fyresdal kommune.

Vi håper at Fyresdal kommune ser nytten av å ha en slik gård med husdyrhold i drift. Vi mener at det 
er svært viktig med husdyrhold for å ivareta blant annet kulturlandskap og at jorder blir holdt i hevd.. 
Vi er med på å opprettholde og/eller skape andre arbeidsplasser i bygda.

Investeringer vi har hatt;

Kjøp av gård + melkekvote 7.755.000
Kjøp av dyr 1.538.956
Kjøp av maskiner    600.000
Kjøp av forlager    153.600
Kjøp av traktor    500.000
Forvogn – melkemaskiner    275.000

Vi håper at Fyresdal kommune ser positivt på en gårdsdrift med husdyrhold. Vi søker med dette 
Fyresdal kommune om økonomisk støtte ut fra de investeringen vi har hatt

Fyresdal 7.2.19

Thomas Rekvik

Fyresdal kommune Arkiv: 223

Saksmappe: 2019/39-2

Saksbeh.: Ketil O. Kiland

Dato: 11.01.2019 

Saksframlegg

Søknad om tilskot til bygging av klatrerute opp Skredfjell

Utval Utvalssak Møtedato
Formannskap 9/19 21.02.2019

Endeleg vedtaksrett i saka har: Formannskapet.

Dokument i saka:
- Søknad frå Bjørn Veum Seljevold, datert 10.01.2019
- Prosjektplan Via Ferrata Skredfjell, datert 30.10.2018
- Pristilbod frå Borrebolten for bygging av Via Ferrata Skredfjell
- Opparbeiding av vegar og parkeringsplassar , tilbod frå Jørn Helge Krossli, datert 

02.01.2019
- Årsbudsjett 2019 og langtidsbudsjett 2019-2021
- Risiko og sårbarhetsanalyse, datert 11.01.2019
- Sak i næringsfondet 08/15,Telemark Camping kr 250.000,-

Bakgrunn for saka:                     
Via Ferrata er eit italiensk ord og omtalst ofte som «klatrestig med wire».
Via Ferrata i Skredfjell vil kun vere tilgjengeleg i sommarhalvåret og da med guide.
I prosjektplanen heiter det m.a.:
Turisme har vært en stor del av næringsgrunnlaget til Fyresdal i lang tid. Vår familie har drevet 
med utvikling av dette siden midten av 60 tallet i forrige århundre og vi mener at dette er den 
mest lukrative og innbringende næringsgrenen innen Fyresdal kommune. For å øke turist 
industrien trenger Fyresdal aktiviteter og tilbud som turister vil benytte og t.d. krever. Fremtidige 
utbygginger og tilbud vil bli utarbeidet for andre aktiviteter inkludert zip-line  og skitrekk.

Bygging av turistattraksjoner vil bringe flere turister til Fyresdal og holde på disse besøkende for 
en lengere periode noe som vil gi økte inntekter til bedriftene i Fyresdal.

Vi regner med å øke antall besøkende til Fyresdal med ca 500 p.a. ved å få anlagt en Via 
Ferrata rute i Hauggrend. Dette vil gi 2-3 arbeidsplasser i sommerhalvåret
Via Ferrata løyper har vis seg svært populære. Det er flere slike anlegg i Norge i dag, nærmeste 
i Valle i Setesdalen. Anlegget i Valle hadde ca 700 besøkende første år og 1500 i år to. 
 
NRK reportasje. 
Aktører i bransjen som NRK har snakket med, sier at tendensen er den samme over hele 
landet. Via ferrataer er populære.
Synshorn ved Beitostølen økte med over hundre prosent i sommer. Via Ferrata Loen som har 
over 6000 besøkende i året, planlegger å gjøre tilbudet enda mer attraktivt ved å blant annet 
bygge en restaurant på toppen av fjellet.

Snart 20 «via ferrataer» i Norge
Snart er det 20 slike ruter i Norge, hvorav tre av dem i fjellkommunen Valle.

Vurdering:
Saka er vurdert ut frå følgjande mål i økonomiplanen for 2018 – 2021 de det heiter;Gjennom 
handlekraft, fleksibilitet og utradisjonelle løysingar, skal Fyresdal vere ein framifrå stad å bu og 
virke. 

Telemark Camping og Inn vart i næringsfondssak 8/15 tildelt eit tilskot på kr 250.000,-. Det vert 
oppgitt at hovudkontoret til Telemark Camping er Skræi AS. 

Søkjaren for bygging av Via Ferrata i Skredfjell er Skræi. Selskapet er eit enkeltpersonforetak 
og driv med skogbruk, hotell og andre overnattingsstader, hestehals, jordbruk , oppdrett og 
husdyrhald. Ein kjenner ikkje til oppnådde resultat for dette selskapet som er etablert i 2008.

Anlegget vil vere tilpassa for born frå 7-8 år og oppover. Aktiviteten er tenkt gjennomført med 
guide og vil ta ein dag kvar gong. Det er ikkje krav til erfaring.

Bjørn Veum Seljevold er prosjektleiar og Robin Stellwagen Seljevold er prosjektansvarleg. Dei 
reknar med å legge ned høvesvis 250 og 150 timar i planlegging og gjennomføring i løpet av 
2018 og juni 2019. Via Ferrata vil auke dette talet og passar godt inn i andre aktivitetar som 
finnest i Fyresdal. Dette fører til at turistane blir verande lenger i kommunen og legg att meir 
pengar.

Dagleg leiar i omstillingsprosjekt er rådgjevar. Saman med Bjørn Veum Seljevold har dei hatt eit 
positivt møte med Innovasjon Norge. Rådgjevaren opplyser at det kan vere mogeleg å søkje 
Innovasjon Norge om midlar til marknadsføring utover det som inneverande søknad til 
Innovasjon Norge tek høgde for.

Anlegget er tenkt opna i juni 2019.

Det er Skræi AS som skal stå for drifta med utleige av utstyr og sal av bilettar. Skræi AS er eigd 
av Bjørn Veum Seljevold og Robin Stellwagen Seljevold med 50% kvar seg. Selskapet hadde 
eim omsetning i 2017 på kr 1.304.000 og eit underskot på kr 574.000,-. Selskapet høyrer inn 
under bransjer: Hotell og andre overnattingsstader.

Hexnet skal stå for marknadsføringa. Hexnet er eit amerikansk selskap der Veum Seljevold i 
dag arbeider og er medeigar i. Veum Seljevold er i tillegg medeigar i selskapa Skræi og Skræi 
AS, Veum AS, Airbjørn Bjørn Veum Seljevold og Norsk Helikopterservice AS.

Målsettinga er å få til aktivitetar i Hauggrend og i Fyresdal som kan lokke turistar til kommunen.
Roan Kroa hadde i frå mai til september 2018 1.030 overnattande og om lag 4.000 vitjande. 

Sysselsettingseffekten er for i år sett til tre sesongarbeidarar og ein fast tilsett og etter tre år til 
seks sesongarbeidarar og ein fast tilsette. 

Kostnadsoverslag:
Tilbod på å lage Via Ferrata i Skredfjell (eks. mva) kr    400.000,-
Tilbod på opparbeiding av vegar og parkeringsplassar (eks mva) kr    307.984,-
Planlegging og gjennomføring             kr    200.000,-
Klatreutstyr/sikringsutstyr kr      50.000,-

kr 1.034.980,-
Finansieringsplan:
Eigenkapital kr     384.980,-
Eige arbeid kr     200.000,-
Lån i bank kr     100.000,-
Tilskot frå Fyresdal kommune kr     250.000,-
Tilskot frå Innovasjon Norge kr     250.000,-
Sum kr  1.034.984,-

Budsjettet for 2019  syner ein omsetning i Via Ferrata på kr 736.000,- fordelt på fire månadar.
Kostnadar til administrasjon og guiding første året er sett til 403.750,-. Overskot før skatt er etter 
at andre kostnadar kjem til berekna til kr 194.251,-.

Budsjettet for 2020 og 2021 syner ein omsetning på høvesvis kr 1.104.000,- og kr 1.324.800,-.
Det er ikkje sendt med kostnadane for desse to åra, slik at forventa resultat ikkje kjem fram.
 
Konklusjon:
Via Ferrata kan vere eit godt aktivitetstilbod som passar inn i andre folkehelseprosjekt som 
drivast i Fyresdal. Alt frå organiserte toppturar til turar i skog og mark og opparbeida stigar i 
eigen regi.

Innstilling frå rådmannen:   
Fyresdal kommune gir eit tilskot på inntil kr 250.000 frå næringsfondet til etablering av Via 
Ferrata i Skredfjell. Løyving frå konto 1410.470.325 næringsfondet som går ned frå kr 1.828.000 
til kr 1.578.000. Fyresdal kommune føreset at Innovasjon Norge gir likelydande tilskot. Om 
tilskotet frå Innovasjon Norge blir mindre enn omsøkt reduserast tilskotet frå Fyresdal kommune 
tilsvarande. Tilskotet vert utbetala etter gjeldande reglar for bruk av det kommunale 
næringsfondet.

Ketil O. Kiland
rådmann Ketil O. Kiland

Rådmann

Fyresdal kommune Arkiv: 001

Saksmappe: 2019/98-2

Saksbeh.: Ketil O. Kiland

Dato: 22.01.2019 

Saksframlegg

Flytte til Fyresdal - prosjekt

Utval Utvalssak Møtedato
Formannskap 10/19 21.02.2019

Endeleg vedtaksrett i saka har: Formannskapet.

Vedlegg i saka:
- Tilbodsdokument – Flytte til Fyresdal frå Faun AS, datert 18. januar 2019.
- Skisseprosjekt Århusjordet – fortetting med kvalitet, desember 2018

Bakgrunn for saka:                     
Fyresdal kommune har gjennom fleire år lagt ned mykje ressursar i generell næringsutvikling. 
Fokuset har mykje vore retta mot å skape arbeidsplassar og tilflytting. Det er og lagt ned mykje 
innsats for å skape gode bumiljø som tilrettelagte aktivitetar på fritid og eit variert tilbod for 
busetting. Omstillingsprosjektet har den seinare tida kome til og all denne satsinga heng saman.
Dette er vurdert til at ei felles marknadsføring nå kan vere bra for å samla kunne få fram alle dei 
gode sidene det er med å flytte til Fyresdal.

Vurdering:
Saka er vurdert ut frå følgjande mål i økonomiplanen for 2019 - 2021måla i budsjettet for 2019 
der det heiter Gjennom handlekraft, fleksibilitet og utradisjonelle løysingar, skal Fyresdal vere 
ein framifrå stad å bu og virke. 

Fyresdal kommune har ei aktiv satsing på næringsutvikling der det å etablere nye og utvikle 
eksisterande arbeidsplassar står heilt sentralt i bla. arbeidet til omstillingsprosjektet.
Fyresdal kommune har i fleire omgangar satsa mykje for å få folk til å flytte til Fyresdal gjennom 
å få utflytte Fyresdølar til å flytte heim att, men og like viktig å få folk flest til å flytte til bygda og 
gje dei som alt bur i bygda så godt tilbod som mogeleg.Trass i eit solid arbeid med å få dette til 
har talet på innbyggjarar i kommunen minka over fleire år. Mange av arbeidsplassane som er 
skapt dei siste åra har i stor grad ført til at dei som alt bur i kommunen har fått seg arbeid heime 
og slepp å pendle ut. Dette er svært bra, men gir lite folketalsauk. Ein har og gode døme på 
verksemder som har etablert seg i Næringshagen  og kome flyttande til eller fått jobb der som er 
skapt av selskap som alt er etablert der.

Fyresdal kommune har satsa breitt. Dvs. å skape arbeidsplassar, legge til rette for mange gode 
folkehelsetilbod og ha attraktive bustadområde. Alt dette heng saman og ein vil nå prøve å lage 
eit prosjekt som marknadsfører desse kvalitetane samla. Moghusfeltet sel seg ikkje sjølv, heller 
ikkje ei utvikling av Århusjordet, Haasum, Tøddebakkane Kynjushamaren tomter i Hauggrend 
eller enkeltståande tomter nær Fyresvatn. Omstillingskommuneprogrammet der ein 
gründerhage er i stargropa bør og kunne bli ein del av dette prosjektet der ein tenkjer svært 
utradisjonelle buformer. Dette sett i ein samanheng med nye arbeidsplassar og sjå det i 
samanheng med Hamaren Aktivitetspark,  Sporty Fyresdal, ny idrettshall, flott skytearena både 
innandørs og utandørs, hestesport, skiskyttaranlegg, fotball arena, toppturar og mykje meir. Å få 

visualisert desse samanhengane og finne kanalar som når ut til folk flest er det som er tenkt 
med prosjektskissa som er lagt ved.

Prosjektet er konkret og delt opp i fleire bolkar:

 Moghus feltet kr    40.000,-
 Ideutvikling bukonsept «     30.000,-
 Film om bumiljø i Fyresdal «     60.000,-
 Prosjektleiing og administrasjon «     20.000,-
 Ramme for innleige av ekstern bistand « 150.000,-

Sum prosjektkostnader            kr 300.000,-

Rådmannen meiner dette  heng mykje saman med arbeidet som blir gjort i 
omstillingsprogrammet. Det er viktig at dette blir koordinert for å få gode synergieffektar. Dette 
kan t.d. gjerast med at det blir sett ned ei prosjektgruppe med prosjektleiar i 
omstillingsprogrammet, arealplanleggar og kulturkonsulent. Gruppa leiast av prosjektansvarleg.

Konklusjon:
Fyresdal kommune gjer avtale med Faun AS om gjennomføring av prosjekt «Flytte til Fyresdal» 
til ein samla sum av kr 300.000,-.

Innstilling frå rådmannen:   
Fyresdal kommune gjer avtale med Faun AS om gjennomføring av prosjekt «Flytte til Fyresdal» 
til ein samla sum av kr 300.000,-. Løyvinga blir å ta frå næringsfondet kto. 1410.470.325 som 
går ned frå kr 1.578.000,- til kr 1.278.000,.
Det opprettast ei prosjektgruppe samansett av programleiar for omstillingsprosjektet, 
kulturkonsulenten og arealplanleggaren i kommunen. Prosjektansvarleg for «Flytte til Fyresdal» 
er leiar av prosjektgruppa.

Ketil O. Kiland
rådmann Ketil O. Kiland

Rådmann

Tilbudsdokument 
 

Faun Naturforvaltning AS 
 

Flytte til Fyresdal.  
Ideutvikling og materiell knytt til tomtesal 

Fyresdal kommune  
v/ Rådmann Ketil Kiland  
 
     
 
 
Tilbud på marknadsføring av tomter i Moghusfelt m.m. 
Vi viser til møter i januar 2019 med Fyresdal kommune, og legg med dette inn pristilbud i tråd med vedlagt 
prosjektskisse. Prosjektet er knytt til marknadsføring av tomter og få folk til å flytte til Fyresdal.  
 
 
 
Pris: 300 000 kr   
 
Vedståelsesfrist 15.februar 2019 
 
 

 
 
 
Håpar vårt tilbod er av interesse og ser fram til å høyre frå dykk! 
Fyresdal 18/1-19 
   

 
        
 
    

Tor Gunnar Austjord    
Dagleg leiar       Prosjektansvarleg i Faun  
 
  

  
Vår dato: 18.01.2019 Vår ref.: Birgith Reinskås Lunden 
 
Deres dato: Deres ref.:  

Kontaktinformasjon 
Faun Naturforvaltning AS  
Klokkarhamaren 6, 
3870 Fyresdal 
Org.nr. 984 731 604 
E-post: post@fnat.no  
Internett: www.fnat.no 

Prosjektansvarlig:  
Navn Birgith Reinskås Lunden  
Tlf: 90 74 84 18 
E-post: bl@fnat.no 
Vi viser ellers til vår nettside  www.fnat.no. 

1 Tilbydar 
1.1 Faun Naturforvaltning AS 

Faun Naturforvaltning AS er lokalisert i Fyresdal i Vest-Telemark og har 13 fast ansatte. Faun har 
hjorteviltforvaltning og fiske- og vassdragsforvaltning som sine hovudarbeidsområder. I tillegg har Faun 
oppdrag innanfor planlegging og utredning, utviklingsprosjekt, prosjektledelse, miljøkontroller mm. Faun 
utfører oppdrag over heile Noreg og har både private og offentlege kundar. I Faun er kvalitet på våre 
leveransar i fokus. Selskapet har Sellihca sertifikat. 

 
 
1.2 Organisasjonskart: 

Oppdraget vil bli gjennomføret av Faun Naturforvaltning AS. Figuren under viser ansvarsfordelinga til 
tilbudt personell i Faun. Prosjektleiar vil ha kontakten med oppdragsgjevar og styre det interne arbeidet i 
Faun. Faun tilbyr to medarbeidarar til oppdraget; prosjektansvarleg og prosjektmedarbeidar, i tillegg til å 
ha ein medarbeidar til kvalitetssikring i tråd med vårt interne kvalitetssystem.  

 
 
 

 
 
 
 
1.3 Kapasitet og robusthet i oppdragsorganisasjonen 

For å sikre god kontinuitet og leveringssikkerhet i oppdraget er det fleire som er involvert i prosjekta som 
prosjektmedarbeiderar. Prosjektgruppa er satt sammen med ei slik kompetanse og kapasitet at rollene i 
prosjektet ved behov kan omrokeres mellom medarbeidarne, til dømes ved sjukdom eller anna fråver. 

  

Prosjektansvarleg 
Birgith Reinskås 

Lunden 

Kvalitetssikring 
Kristine Våge 

Prosjektmedarbeider 
Monica Sølyst 

2 Prosjektskisse og kostnadsvurdering 
 

Oppgåve Kostnad 

Moghus feltet   
i. Søk etter aktuelle hustypeleverandørar, vurdering og val. Opprette kontakt og 

køyre prosessen fram til visualisering av området 
ii. Kontakte meglar i forhold til bistand på marknadsføring fram til sal av tomter, 

forhandle ei avtale på dette. 
iii. Skape blest lokalt i aviser, radio og sosiale media 

40 000 kr 

Ideutvikling bukonsept 
i. Tenke ut idear for alternative buformer i Fyresdal som kan skape blest og gjere 

oss rusta for framtidas bupreferansar 
ii. Kategorisere konseptformene, lage presentasjon og legge dette fram for 

kommunestyret for tilbakemelding 

30 000 kr 

Film om bumiljø i Fyresdal 
i. Ideutvikling kring type film og kva filmen skal innehalde. Ein eller fleire filmar, 

evt bruk av innleigde personar. Lage oppsett/manus på film/filmar 
ii. Involvering av film/foto ekspertise, innhenting av pris 
iii. Gjennomføring opptak, produksjon av eventuelle illustrasjonar, koordinering av 

filmteam, forankring av film hjå oppdragsgjevar 

60 000 kr 

Prosjektleiing og administrasjon 
i. Administrativ oppfølging av prosjektet, statusmøter med oppdragsgjevar, 

informasjon i prosjektet. 

20 000 kr 

Ramme for innleige av ekstern bistand (inkl. filmproduksjon). 150 000 kr 

Totalsum 300 000 kr 

 
Kostnadsfordelinga mellom dei ulike oppgåvene kan bli endra om det viser seg å vere det beste for 
prosjektgjennomføringa. Dette vil ikkje endre totalkostnaden 

3 Konkretisering av prosjektrammer 
 
Aktuelle tomteområder: 
Moghus 
Kynjushamaren 
Stykkjevika 
Århusjordet 
Tøddebakkane 
Hauggrend 
Haasum 
(Vi utelukkar området i Bryggjeparken då dette er statleg sikra til friluftsformål) 
 

4 Føringar som kom fram i diskusjon rundt marknadsføring av 
tomter: 

- Ta utgangspunkt i ulike konsept 
- Få fram kvalitetane med konsepta, tomtene, nærmiljøet.  
- Balanser fokuset på bu, jobb og fritid 
- Vise årstidsvariasjonar 
- Bruke film som medie for å nå ut til folk.  
- Lov med utradisjonell tenking og bruk av humor – vurdere bruk av kjendis 
- Filmen må ikkje vere for lang – heller vurdere fleire småsnuttar 
- Vurdere heimeside for presentasjon av ulike buformer/filmar/anna 
 

 

5 Kommunikasjon i prosjektarbeidet 
Så snart avtale om oppdraget er bekreftet, vil prosjektet bli registrert i Faun sine elektroniske 
prosjektstyringsverktøy der prosjektet får eige namn, samt at prosjektressursane, budsjett, 
faktureringsrutiner blir lagt inn. 

 
Faun ynskjer å opprette ein god dialog med oppdragsgjevar for å få til eit best mogeleg sluttprodukt, og 
vil gjennomføre eit oppstartsmøte med relevante deltakarar fråd ei to partane. I tillegg vil 
prosjektgruppa gjennomføre internmøter i Faun-teamet for ideutvikling, fordeling av oppgåver, 
gjennomføring av prosjektarbeidet og for kvalitetssikring. 

 

6 Framdrift 
Framdrift på prosjektet vil vere ein viktig del av eit oppstartsmøte i prosjektet, som Faun i 
samarbeid med oppdragsgjevar vil bestemme.  

Skisseprosjekt
Århusjordet-fortetting med kvalitet

Faun Naturforvaltning - Utviklingsavdeling
Birgith Reinskås Lunden - Desember 2018

Rapportnummer: 040/2018

Århusjordet - fortetting med kvalitet

Utviklingsprosjekt

Skisseprosjekt
Faun Naturforvaltning  2018

1.  Bakgrunn
• Omtale av oppdrag
• Formål med skisseprosjekt
• Planstatus
• Kva er attraktive bustadar

2. Planområde 
• Kvalitetar i Folkestadbyen 

3. Potensial for Århusjordet og Folkestadbyen 
• Prøvebustad i sentrum 
• Ein del av 5-minuttars samfunnet
• Mangfald i bustadmarknaden 
• Shared living
• Kombinasjon av arealformål 

4.  Planforslaget
• Fortetting med kvalitet
• Terrengtilpassing
• Infrastruktur - bilfri gågate
• Hustyper, form, volum og materialbruk 
• Planteikning - heile Århusjordet
• Planteikning av gardsromet 
• Låven- Parkeringslåve og delefunksjonar
• Våningshuset- Leiligheitshuset
• Eldhuset - Folkestadhuset
• Kårhuset- Tomannsbustad/ ein stor einebustad
• Folkestadrekka - einebustadar
• Folkestadhagen - felles hage

5. Vegen vidare

n

l
d
 

Fotoi: BRL: Faun Naturforvaltning20



1.1 Omtale av oppdrag
Faun Naturforvaltning fekk i mars 2018 oppdrag frå Fyresdal 
kommune om å utarbeide eit skisseprosjekt for Århusjordet. 
Området er ein unytta sentrumsnær jordlapp, mellom 
Folkestadbyen (bustadfelt i sentrum) og LHL-bustadane 
(omsorgsbustadar). Arealet er omlag 8000m2. 
• Søknad til Telemark Fylkeskommune, sommar 2017
• Tilsagn på 100 000 kr på fortetting i Folkestadbyen
• Fyresdal Kommune takka fyrst nei, så ombestemte dei seg  

vinteren 2018
• Faun fekk oppdraget med å lage eit skisseprosjekt av 

Århusjordet, området som er pekt på er mellom LHL- 
bustadane og eksisterande busetnad i Folkestadbyen.

Landskapsarkitekt Birgith Reinskås Lunden i Faun har arbeidd 
fram eit forslag til skisseprosjekt. Monica Sølyst i Faun har vore 
kvalitetssikrar og drøftingspartnar. Som ansvarleg for Heim = 
Fyresdal, eit bulystprosjekt, har ho god kjennskap til tidlegare 
arbeid som har blitt utarbeidd, og kva Folkestadbyen treng. 

Søknad om deltaking i program for fortetting med kvalitet, 
bygger på mogelegheitsstudie frå 2015, utarbeidd av Feste 
Grenland AS. 

1.2 Formål med skisseprosjektet 
Skisseprosjektet skal vise løysingar for for å skape gode, 
attraktive og sentrumsnære bumiljø i Fyresdal. Prosjektområdet 
er kommunen sitt areal på Århusjordet, området mellom Spar 
Fyresdal og LHL-bustadane. Prosjektet skal ha særleg vekt på 
fortetting med kvalitet i form, materialbruk, funksjon, målgruppe 
og liv mellom husa. Prosjektet skal bli kopla saman med, og vere 
tilpassa, trehusbusetnaden i Folkestadbyen. 

1.3 Planstatus 
Eksisterande reguleringsplan er frå februar 2000. Arealet er 
regulert til byggeområde. I føresegnene til planen blir det 
framheva at busetnaden skal bli tilpassa stadleg byggeskikk. 
Dette har vore bakgrunn for arbeidet med skisseprosjektet. 

1 bakgrunn

Århusjordet - fortetting med kvalitet

Utviklingsprosjekt

Skisseprosjekt
Faun Naturforvaltning  2018

Planområdet er vist i forhold til funksjonar som skule, barnehage, helsehus, næringshage mm.

2 Planområde- Århusjordet 

Århusjordet ligg sentralt plassert i Fyresdal.

Århusjordet med treningsparken sentralt plassert. Bilete viser dagens LHL-bustadar. 

Øvst oppe på Århusjordet. Midten av området

Århusjordet med treningsparken sentralt plassert. 

Århusjordet - fortetting med kvalitet

Utviklingsprosjekt

Skisseprosjekt
Faun Naturforvaltning  2018

2.1 Kvalitetar i Folkestadbyen 

Folkestadbyen er ein unik by i bygda, og skil seg ut frå det 
typiske bygdeuttrykket. Relativ einsarta bygningsmiljø gjev eit 
sjarmerande uttrykk for tilreisande og gåande som finn fram 
til denne skatten. 

Folkestadbyen er sjølvgrodd, og ikkje planlagt. Plassering 
av hus og uthus er litt tilfeldig, men kjenneteikn er at dei 
ligg langsetter og tett inntil to gater som har fått namn 
Lensmannsgata og Skippergata. I tillegg har det utforma seg 
hagar ikring husa og uthusa, og dette har sett sitt preg på 
Folkestadbyen. 

Det er ein sjarmerande hageby med trehusbusetnad, 
stakittgjerde og hagar tett inntil gatene. 

Informasjonstavle om Folkestadbyen avfotografert. Skriftleg kjelde: Vest-Telemark museum                            

Informasjonstavle om Folkestadbyen avfotografert. Skriftleg kjelde: Vest-Telemark museum                            

7
Idylliske bilete frå Folkestadbyen  - henta frå moglegheitsstudien til Feste Grenland  og prosjektet Heim = Fyresdal.,                   

Århusjordet - fortetting med kvalitet

Utviklingsprosjekt

Skisseprosjekt
Faun Naturforvaltning  2018

3 Potensial for århusjordet
Prøvebustad i sentrum? 
Fleire verksemder i Fyresdal hentar inn kompetanse 
utanfrå, og innflytterane treng ein stad å bu. 
Leigemarknaden i Fyresdal er avgrensa, og ofte 
ikkje sentrumsnær. Det er eit behov for attraktive og 
sentrumsnære bumiljø som mellom anna nyinnflytte 
kan leige eller kjøpe. Dette vil kunne gjere det enklare å 
rekruttere folk til ulike stillingar, både i det offentlege og 
i det private næringslivet. 
 
Ein del av 5- minuttars samfunnet. 
Sentrale tomter på Århusjordet vil bidrage til at Fyresdal 
framstår som ein attraktiv stad å bu. Dette er særs viktig 
i arbeidet med å auke folketalet. Attraksjonsgraden til 
området er høg grunna gåavstand til viktige funksjonar 
som skule, barnehage, næringshage, handelsstand, 
buplass, kyrkje, treningssenter og universelt utforma 
nærturområde. 

Mangfald i bustadmarknaden
Fyrsdal bør kunne tilby ulike bustadar til ulike brukarar. 
Det bør vere ein variasjon i små og store einingar, med 
og utan fellesareal/eigen hage. Eit område som Århus vil 
på grunn av lokaliseringa vere attraktiv for både einslege 
unge og eldre, barnefamiliar, unge eller gamle par. Dette 
vil vere ei styrke for fellesskapet og liv mellom husa.

”Shared living”
Ein ny måte å organisere bumiljø på er ”shared living”. Fokus 
på delingssfunksjonar er særleg positivt for miljøet. Alle treng 
ikkje å eige plenklyppar, ein bil eller ha eit hus som er stort nok 
til å ha gjester. Det viser seg å vere i tida med meir fokus på dette 
med fellesfunksjonar også i Noreg. I Fyresdal er ”shared living” 
ikkje eit kjent fenomen å sjå i 2018, men det er ingen grunn 
til at det ikkje skal fungere her, heller tvert i mot. Med eit ope 
bygdesamfunn er me vant til å stole på kvarandre. 

I tillegg til at ”shared living” har eit miljøfokus er det også 
ein måte å organisere samfunn på for å handtere eit veksande 
samfunnsproblem med folk som er einsame, og mangel på 
rimlege bustadar. Ved å legge opp til både fellesareal som sosiale 
møteplassar og felles gjesterom, som kan bli nytta av dei som 
bur på Århusjordet eller bli leigd ut, vil ein kunne møte desse 
utfordringane på ein moderne måte.

Kombinere arealformål
Omregulering av Folkestadbyen og Århusjordet frå å vere 
regulert til bustadformål, til å kunne vere kombinert formål 
som gjev lov til å både bu og drive næring, opnar mogelegheiter 
for kvar enkelt som eig ei tomt her, men også for Fyresdal 
kommune. 

Potensielt vil ulike handtverkerar, kunstnarar, og andre 
små tenesteytande verksemder kunne finne seg tilrette på 
Århusjordet. Dei kan bu og drive næring frå innhus/uthuset sitt. 

3 Potensial for århusjordet

Fyresdal slit i dag med nedgang i folketalet, og det har dei siste 
åra vore ulike faktorar som har påverka arbeidsplassane negativt. 
Likevel er det eit pågåande arbeid med å legge til rette for nye 
arbeidsplassar og for å sikre eksisterande verksemder, gjennom 
omstillingsprogrammet. Fyresdal har også eit fortrinn med ein 
godt etablert næringshage, som er med på å gjere Fyresdal meir 
attraktivt for folk som vil flytte til/heim att. 
I kombinasjon med moglegheiter for å drive næring frå eiga tomt 
på Århusjordet/Folkestadbyen, vil ein enklare kunne trekke til 
seg par/familiar som har jobb, men som ynskjer å leve eit liv i 
landlege omgjevnadar. 

Ser ein tilbake til gamle dagar var Folkestadbyen ein stad 
der næringane etablerte seg og etterkvart kom det fleire 
spesialbutikkar, jf. historisk informasjonsoppslag på neste 
side. Kanskje kan det vere lurt å sjå tilbake i historiebøkane. 
Spesialbutikkar og nisjeprodukt er i vinden, og vil danne 
grunnlag for næringsutvikling. Det vil også danne grunnlag for å 
skape ein besøksoppleving for turistar og besøkande i Fyresdal, 
sett ut frå eit reiselivsperspektiv.  

Hageby
Det er potensial for at Folkestadbyen vil kunne framstå 
som ein flott hageby i bygda. Tilrettelegging for folk skal 
kunne utøve næringa si (ikkje-støyande verksemder)  vil 
forsterke hagebyuttykket. Ein hageby vil kunne trekke til seg 
hageinteresserte folk  som reiser aleine, på studietur eller som 
av andre grunnar besøkjer Fyresdal. Ser ein hagebyen som eit 

konsept i tråd med mogelegheitane for ulike spesialbutikkar, 
vil det kunne gje mogelegheiter for Fyresdal. Kvaliteten på 
ei gatevandring i Folkestadbyen vil bli auka dersom ein har 
fleire velstelte hagar. Stell av uteområder på Århusjordet er 
ein fin hobby for hageinteresserte. Ideen om Folkestadbyen 
som ei nydeleg perle, blømande vakker om sommaren, 
er eit fantastisk prospekt som kan vere med på å bygge 
attraksjonskraft. Folkestadbyen har vore ein hageby, med 
innhus, uthus, stakittgjerde og ein hageflekk. Århusjordet 
sett saman med Folkestadbyen har potensial til å utvikle 
hagebykonseptet vidare. 

Flytting av gamle hus
Framveksten av Folkestadbyen i Fyresdal, var då folk på 
1800-talet flytta med seg husa sine, til ”sentrale strøk” og 
ordna seg tett saman langsetter vegar, som etterkvart vart 
omtalt som gater; Lennsmannsgata og Skippergata. Dei 
flytta hit for å få seg arbeid og for å kunne utøve dei ulike 
næringane dei heldt på med. Dersom det er teknisk og 
økonomisk mogeleg, hadde det vore spennande om ein 
kunne ha flytt eksisterande hus til Århusjordet. Aktuelle 
plasseringar av tilflytta hus er ved busshaldeplassen, i enden 
av husrekka og starten på gardsromet. I planforslaget er det  
her lagt opp til ei hustype som Meinstadbygget. Dersom 
ein hadde flytta hus til planområdet, vil det kunne vere ein 
tydeleg historisk raud tråd. 

4 Planforslag 
Fortetting med kvalitet
Fokuset i arbeidet med prosjekt Århusjordet- fortetting 
med kvalitet, har vore å få til eit område som harmonerar 
med det estetiske uttrykket ein finn i Folkestadbyen i dag. 
Det har vore eit valg å tilrettelegge i tråd med den stilen 
som er der i dag; innhus, uthus, hage og stakittgjerde. I 
tillegg har ein valgt å tilrettelegge for eit gardsrom, som 
vil omkranse treningsparken som ligg nedst på jordet i 
dag. 

Terrengtilpassing 
Terrenget er delvis skålforma i botn av Århusjordet, 
med høgdeforskjell på omlag 3 meter frå botnen og 
opp til samlevegen. Stigninga er ein bratt skråning i dag. 
Vidare så er det ei svak stigning opp mot krysset der 
Lensmannsgata og Skippergata møtast. Plassering av dei 
ulike bygga har forsøkt tatt omsyn til terrengformene,   
LHL- bygga og siktlinjer, samt at fokuset har vore å 
ha minst mogelege ulemper for eksisterande busetnad. 
Låvebygningen avgrensar gardsrommet, og tar 
samstundes opp høgdeforskjellen mot vegen. Retninga 
på låvebygget tilsvarar retninga som fleire sentrumsnære 
låvar i Fyresdal har. 

Infrastruktur - gangveg, bilfri og trafikksikkerhet. 
Hus og avgrensa hage av finn ein langs gateløpet som 
er teikna inn. Dette tek også opp infrastrukturen i 
Folkestadbyen. I Lensmannsgata og Skippergata er det i 
dag mogeleg å køyre med bil til eigedomane. Gateløpet i 
dette planforslaget er ikkje tenkt til gjennomgangstrafikk. 

Utrykningskøyretøy er unntaket. Det er ikkje lagt opp til 
parkering på eigedomane, men som ein del av felleslåven. 
Bygget er tenkt utforma som ein låve, som i tillegg til 
parkering, skal romme funksjonar som gjesterom, sykkel/
skilager, og felles lager til  diverse verktøy og reidskap. Det 
er lagt inn plass til snekkarverkstad, allrom med stove og 
kjøkken og felles hønsehus. 

Hustyper- volum, form og material.
I dette planforslaget er det tre modellar som har blitt nytta; 
Høgstolen, Breheimen og Rondane III/Langø. I gateløpet 
og i ytterkant av gardsrommet er det lagt opp til eit større 
hus, som anten kan vere ein stor einebustad eller det kan bli 
gjort om til to leiligheitar. Her er det valgt ei meir moderne 
løysing med store vindauge, som stikk fram i ein spiss. 
Hustypa er direkte henta frå Idèhus, ein husprodusent som 
har vore inspirasjonsskjelda i dette prosjektet. Modellen 
Høgstolen er bruka som inspirasjon for å vise at ein kan 
gjere arkitektur moderne og annleis, men likevel behalde 
hoveduttrykket med saltak og utstikk.  

Våningshuset er også inspirert av Idehus sine hustyper. 
På grunn av det skrånande terrenget er det lagt opp til 
ein  kombinasjon av Rondane III, hustype til skrånande 
terreng og Langhø, som opphaveleg er meint for flate 
tomter. Våningshuset er tenkt som eit leilighetsbygg, i meir 
tradisjonell drakt. Plasseringa i gardsrommet gjer at dette 
kan framstå som eit våningshus. 

• Hus, uthus og hage inntil gågate
• Sjarmerande «hage-bygdeby»
• Delingsfunksjonar i «Folkestadløa»
• Parkeringslåve nær kommunalveg, ikkje garasje ved kvart hus. 
• Felles samlingsrom 
• Felles hageutstyr
• Delehøner
• Tilrettelagt for å drive næring i uthus/huset. Omregulering. Skape liv i og mellom 

husa. 
• Utleige/sal 
• Folkestadhuset «Dagsturhuset»

Hovudgrep - århusjordet

Århusjordet - fortetting med kvalitet

Utviklingsprosjekt

Skisseprosjekt
Faun Naturforvaltning  2018

Felleslåven

Våningshus

Eldhus

Treningspark 

Eldhus
Innhus Uthus

Uthus

Uthus

Uthus
Innhus

Innhus

Enkel 3D illustrasjon av gatemiljøet og gardstunet på Århusjordet.  Illustrasjonar er utarbeidd av Faun Naturforvaltning

 Illustrasjonar er utarbeidd av Faun Naturforvaltning

Felleslåven

Felleslåven

Våningshus

Våningshus

Treningspark 

Treningspark 

Våningshus

InnhusInnhus

Innhus

Uthus
Uthus

Uthus
Kårhus

Kårhus

Kårhus

Eldhus

Eldhus

 Illustrasjonar er utarbeidd av Faun Naturforvaltning

Århusjordet - fortetting med kvalitet

Utviklingsprosjekt

Skisseprosjekt
Faun Naturforvaltning  2018

”Gardsrom” Låve
-parkering, gjesterom, allrom m.m.

låvebru

Uteplass Hønse
-gard

Eksisterande
treningspark 

Sandkasse 

Folkestadhagen

Eldhus
-dagsturhus

Våningshuset
- leilegheitar

Kårhus

• Felleslåven - som skal romme ulike funksjonar
• Parkeringslåve, plassar for både bilar og syklar
• Gjesterom  
• Sykkelparkering, skistall
• Felles kjøkken og stove til sosiale samankomstar i nabolaget
• Felles snekkerverksted
• Felles hønsehus med tilhørende utendørs hønsegård.  2.etasje låven. Innkøyringsnivået

Inspirasjonsbilete for låven utvendig. Nye løysingar på tradisjonelle bygg, som har sterk lokal forankring.  
Store vindaugsflater på det tradisjonelle bygget gjer det meir moderne og attraktivt, og det kan passe inn i Folkestadbyen.                                                                                           

Inspirasjonsbilete for samlingsstaden i 1.etasje.                                      Foto: despiertaymira         
Bruk av tre, store vindauge og open løysing.     

1.etasje, bakkenivå med treningsparken Planillustrasjon: Faun Naturforvaltning

”Låven” 

Århusjordet - fortetting med kvalitet

Utviklingsprosjekt

Skisseprosjekt
Faun Naturforvaltning  2018

• Fire små einingar fordelt på fyrste og andre etasje.
• Omlag 200m2 totalt, 65m2 pr.leilighet, 2 soverom pr. 

eining. Inngang både i 1. og 2.etasje. 
• Egna til nye innbyggarar som har flytta til Fyresdal i 

samband med jobb og som prøvebustad. 
• Einingane vil og vere aktuelle for utleige, både på kort 

(helg, veke, ferie) og lang sikt. 
• Kombinasjon av Idehus sin flathustype; Langhø og skrå 

hustype Rondane. 

”Våningshuset”
LEILIGHEITSBYGG

Hustypa er ei redigert utgåve av Langhø, ein generasjonsbolig med utleigeeining over to flater. I denne illustrasjonen er det gjort om 
til fire små einingar, som alle går over to etasjer. Illustrasjonen er redigert av  Faun Naturforvalting

Romløysing 1.etasje Romløysing 2.etasje

Hustypa som skal vere eit leilighetsbygg, er ein kombinasjon av Idehus sin modell 
Rondane III, som er tilpassa skrånande terreng, og Langhø som er tilpassa flatt terreng. 

Romløysing 2.etasje

”Eldhuset” 

• Ulike funksjonar/ bruksområde
• Sosial møteplass utan servering
• Mange sitteplassar ute og inne
• Ein plass å skifte etter ei økt i  treningsparken eller i 

Hamaren Aktivitetspark 
• Plass å «slå i hjel litt tid» med familien mellom jobb og 

aktivitetar, særleg aktuelt for dei med lang reiseveg. Både 
miljøvenleg og familievenleg. 

• Venterom for busspassasjerar
• Stellerom /toalett 
• Samlingsstad for ungdom
• Barseltreff før/ etter trilletur
• Som DNT- hytte på fjellet, bare sentrumsnært (her er 

det høve for 50% finansiering gjennom spelemidlar). Hustypa er tilsvarande Meinstad-bygget i Fyresdal og døme på korleis dagsturhuset kan sjå ut. 

FOLKESTADHUSET- inspirert av konseptet med dagsturhytter

Århusjordet - fortetting med kvalitet

Utviklingsprosjekt

Skisseprosjekt
Faun Naturforvaltning  2018

”kårhuset”

Endevegg , sett mot vest, ned mot sentrum. Dei store vindauga vender seg mot gågata og ut mot gardsrommet.
Skissa er ei avteikning av Idehus sin modell Høgstolen, ingen endringar er lagt til. 

Fasade sett mot sør. Store vindauge gjev mykje naturleg ljos  og er ein kvalitet. 
Skissa er ei avteikning av Idehus sin modell Høgstolen, ingen endringar er lagt til. 

Romløysing - justert i forhold til modellen til Idehus. Tilpassa at det skal kunne vere ein tomannsbustad. Raud 
merking på planen viser fellesareal.  

Tomannsbustad/ stor einebustad

• Eit stor hus eller ein tomannsbustad, ein etasje pr. 
bustad. 

• Totalt ca 200m2, 100 m2 pr etasje. 2 soverom pr. etasje, 
med mogelegheit for å dele av litt av stova til eit ekstra 
soverom, sjå romplan 2.etasje. 

• Store vindauge er ein kvalitet som gjev mykje ljos 
inn i huset. Arkitektonisk skil hustypa seg litt ut 
med utstikket: Harmonerar likevel med resten 
av planforslaget på grunn av likskap i resten av 
bygningsmasse. 

1.etasje 2.etasje

Fasade sett mot sør. Store vindauge gjev mykje naturleg ljos  og er ein kvalitet. 
Skissa er ei avteikning av Idehus sin modell Høgstolen, ingen endringar er lagt til. 

Husrekka

Fasadeside som vender seg mot gågata.  Hustypen er litt justert i forhold til Idehus sin modell Breheimen. Endevegg , sett mot vest, ned mot sentrum. Bislaget vender seg mot gågata. 
Hustypen er litt justert i forhold til Idehus sin modell Breheimen. 

• Langsetter gågata er det lagt opp til tre einingar med 
innhus, uthus, avgrensa tomter og eigen hage. Hustypa 
tilhøyrer Idéhus og har namnet Breheimen. I denne 
utgåva er det gjort enkle justeringer. 

• Omlag 130m2, og 3 soverom. 
• Denne typen hus passar til dei som ynskjer seg eit lite 

hus sentralt i Fyresdal. Huset framstår som tradisjonelt 
og klassisk i forma. Det passar inn i Folkestadbyen med 
takvinkel, utforming og storleik. 

Einebustadar

2.etasje

Romløysing identisk med Idehus sin modell Breheimen

1.etasje 2.etasje (loftsetasje)

Århusjordet - fortetting med kvalitet

Utviklingsprosjekt

Skisseprosjekt
Faun Naturforvaltning  2018

folkestadhagen
• Felles hage der alle som vil, og er interesserte, kan delta 

og vere ein del av eit fellesskap. 
• Formen og innhaldet vil vere avhengig av dei som vil 

vere med på å utvikle. 
• Her er det både plass og potensial for å lage ein triveleg 

grøn oase til glede for dei som bur på Århusjordet, går 
forbi, brukar treningsparken eller dei som besøkjer 
området av andre grunnar. 

• Potensial for å skape liv mellom husa, særleg vår, 
sommar og haust. Skape kontakt mellom generasjonar 
og folk i området. Ein fin læringsarena.  

7 Vegen vidare
Planlegging etter PBL 
Detaljregulering etter Plan og bygningsloven vil vere nyttig for å få til 
ei omregulering av dagens areal. 

Konkret involvering av høyringsinstansar og naboar. Skisseprosjektet 
har ikkje hatt involvering, på bakgrunn av at det i samband med 
mogelegheitsstudien til Feste Grenland, og Heim = Fyresdal prosjektet 
vart arrangert fleire. 
 
Om ein vel å gå vidare med skisseprosjektet bør ein gjennomføre 
medverkingsprosessar med høyring av planforslag. 

Ei omregulering av heile Folkestadbyen , for å omfatte både 
” bebyggelse og anlegg”, bør også bli vurdert som ein del av 
kommuneplanen eller ein kommunedelplan. 
Lista nedanfor viser aktuelle arealkategoriar. 

Regulere kombinert formål 
 «bebyggelse og anlegg» (1800)
• bolig/forretning, (1801)
• bolig/forretning/kontor, (1802) 
• bolig/tjenesteyting, (1803)
• bolig/kontor, (1804)

Aktuelle formål (sosikode)
- Boligbebyggelse – konsentrert 
småhusbebyggelse (1112)
Garasje anlegg for bolig- /
fritidsbebyggelse (1119)
Parsellhage –(1630)
Uteoppholdsareal (1600)
Lekeplass (1610)
Uthus/naust/badehus (1589)

Mange typer handtverksverksemder kan finne plass i eit moderne uthus på Århusjordet. 

